
“NEYROPSYCORE 
/ BO‘G‘IRSOQ” 
KOMPYUTERLASHTIRILGAN 
DASTURI ASOSIDA 6-9 
YOSHLI BOLALARDA 
ESHITUV-SO‘Z-MANTIQIY 
XOTIRANI RIVOJLANTIRISH 
SAMARADORLIGI
Mirzajonova Eleonora Topvoldiyevna
Farg‘ona davlat universiteti,
Pedagogika-psixologiya va san’atshunoslik fakulteti
Psixologiya kafedrasi dotsenti

Annotatsiya: Mazkur maqolada 6-9 yoshli bolalarda eshituv-so‘z-mantiqiy xotira hamda kechiktirilgan qayta esga 
tushirish jarayonlarini rivojlantirishda “NeyroPsyCore” kompyuterlashtirilgan neyropsixologik dasturining amaliy sama-
radorligi tahlil qilingan. Tadqiqot Farg‘ona shahridagi 42-son umumiy o‘rta ta’lim maktabi va 35-son maktabgacha ta’lim 
tashkiloti bazasida 70 nafar bola ishtirokida amalga oshirilgan.

Tadqiqot jarayonida pre-test va post-test dizayni, kuzatish, suhbat, shuningdek, “Eshitish-nutq xotirasi” hamda “Ismlarni 
eslab qolish” metodikalari qo‘llanilgan. Natijalar eshituv xotirasining o‘rtacha ko‘rsatkichi 5,34 dan 6,94 gacha, so‘z-man-
tiqiy xotira ko‘rsatkichi esa 10,98 dan 12,77 gacha oshganligini ko‘rsatdi. Olingan ma’lumotlar “NeyroPsyCore” das-
turi bolalarda verbal axborotni eslab qolish, semantik bog‘lanishlarni shakllantirish va kechiktirilgan qayta esga tushirish 
ko‘nikmalarini rivojlantirishda samarali vosita ekanligini tasdiqlaydi.

Kalit so‘zlar: eshituv xotirasi, so‘z-mantiqiy xotira, kechiktirilgan qayta esga tushirish, 6-9 yoshli bolalar, neyropsixologik 
korreksiya, NeyroPsyCore, kognitiv rivojlanish.
Abstract: This article examines the practical effectiveness of the computerized neuropsychological program “NeuroPsy-
Core” in enhancing auditory-verbal memory, verbal-logical memory, and delayed recall processes among children aged 
6–9 years. The study was conducted with 70 children at Secondary School No. 42 and Preschool Educational Institution 
No. 35 in Fergana city. A pre-test/post-test research design, observation, interviews, and the “Auditory-Verbal Memory” 
and “Remembering Names” tasks were employed.

The findings revealed that the mean auditory memory score increased from 5.34 to 6.94, while the verbal-logical memory 
score improved from 10.98 to 12.77. The results indicate that the NeuroPsyCore program has a positive impact on the 
retention of verbal information, semantic association formation, and delayed recall abilities in children.

Key words: auditory memory, verbal-logical memory, delayed recall, children aged 6-9 years, neuropsychological correc-
tion, NeuroPsyCore, cognitive development.
Аннотация: В данной статье анализируется практическая эффективность компьютеризированной нейропсихоло-
гической программы “НейроПсиКор” в развитии слухоречевой и словесно-логической памяти, а также процессов 
отсроченного воспроизведения у детей 6-9 лет. Исследование проведено на базе средней общеобразовательной 
школы №42 и дошкольной образовательной организации №35 города Ферганы с участием 70 детей.

В ходе исследования использовались дизайн pre-test/post-test, методы наблюдения, беседы, а также задания 
“Слухоречевая память” и “Запоминание имён”. Результаты показали увеличение среднего показателя слуховой 
памяти с 5,34 до 6,94 балла, а показателя словесно-логической памяти - с 10,98 до 12,77 балла. Полученные 
данные свидетельствуют о положительном влиянии программы “НейроПсиКор” на процессы запоминания вер-
бального материала, формирования семантических связей и отсроченного воспроизведения информации у детей.

Ключевые слова: слуховая память, словесно-логическая память, отсроченное воспроизведение, дети 6-9 лет, 
нейропсихологическая коррекция, НейроПсиКор, когнитивное развитие.

KIRISH
Zamonaviy ta’lim tizimida bolalarning kognitiv rivojlanishini qo‘llab-quvvatlash, xususan, xotira, diqqat, nutq 

va tafakkur jarayonlarini erta yoshdan rivojlantirish muhim psixologik-pedagogik vazifalardan biri hisoblanadi. 
Boshlang‘ich ta’lim davrida bola o‘quv materialining katta qismini eshitish orqali qabul qiladi, uni nutqiy shaklda 
qayta ishlaydi va zarur vaziyatlarda qayta esga tushiradi. Shu sababli eshituv-so‘z-mantiqiy xotira ta’lim muvaf-
faqiyatining asosiy kognitiv omillaridan biri sifatida namoyon bo‘ladi.

MAVZUGA OID ADABIYOTLAR SHARHI
Eshituv-so‘z-mantiqiy xotira faqat so‘zlarni mexanik yodlash emas, balki eshitilgan axborotni anglash, 

semantik jihatdan bog‘lash, xotirada saqlash va kechiktirilgan holatda qayta tiklash kabi murakkab jarayonlarni 
o‘z ichiga oladi. L.S. Vygotskiy, A.R. Luriya va A.N. Leontyev qarashlarida oliy psixik funksiyalarning ijtimoiy 
faoliyat, nutq va maqsadli ta’lim orqali shakllanishi ta’kidlanadi. Mazkur yondashuv bolalar xotirasini rivojlanti
rishda maxsus korreksion-rivojlantiruvchi dasturlarni qo‘llash zarurligini asoslaydi.

TADQIQOT METODOLOGIYASI
Tadqiqotning dolzarbligi shundaki, 6-9 yosh davrida xotira jarayonlari jadal rivojlanadi, ixtiyorsiz eslab 

qolishdan ixtiyoriy va mazmunli eslab qolishga o‘tish kuzatiladi. Aynan shu davrda o‘yin, dialog, takrorlash va 
interaktiv topshiriqlar asosida tashkil etilgan psixokorreksion mashg‘ulotlar bolalarning kognitiv imkoniyatlarini 
faollashtirishi mumkin.

Tadqiqot Farg‘ona shahridagi 42-son umumiy o‘rta ta’lim maktabi hamda 35-son maktabgacha ta’lim muas-
sasasida tashkil etildi. Umumiy tanlanma 70 nafar 6-9 yoshli boladan iborat bo‘lib, ularning 30 nafari 42-son 
maktabning 1–3-sinf o‘quvchilari, 40 nafari esa 35-son maktabgacha ta’lim muassasasining tarbiyalanuvchi-
laridir.

1-diagramma: Tadqiqot ishtirokchilarining ta’lim muassasasi bo‘yicha taqsimlanishi

TAHLIL VA NATIJALAR
Korreksion-rivojlantiruvchi jarayonda “NeyroPsyCore/Bo‘g‘irsoq” dasturining “Eshitish-nutq xotirasi” va 

“Ismlarni eslab qolish” metodikalaridan foydalanildi. Topshiriqlar Kolobok obrazi asosida o‘yin va dialog shak-
lida taqdim etildi. Bu bolalarning emotsional zo‘riqishini kamaytirib, motivatsiyasini oshirdi hamda diagnos-
tik-korreksion jarayonni tabiiy psixologik sharoitga yaqinlashtirdi.

Pre-test va post-test natijalari bolalarning eshituv xotirasi hamda so‘z-mantiqiy xotirasida ijobiy o‘zgarishlar 
kuzatilganligini ko‘rsatdi. Eshituv xotirasi bo‘yicha o‘rtacha ko‘rsatkich 5,34 dan 6,94 gacha oshgan. So‘z-man-
tiqiy xotira, ya’ni ismlar va verbal birliklarni eslab qolish ko‘rsatkichi esa 10,98 dan 12,77 gacha ko‘tarilgan.

2-jadval: Eshituv va so‘z-mantiqiy xotira bo‘yicha pre-test va post-test natijalari
Kognitiv ko‘rsatkich Pre-test (M) Post-test (M) Farq O‘sish (%)

Eshituv xotirasi 5,34 6,94 1,60 30,0%
So‘z-mantiqiy xotira (ismlar) 10,98 12,77 1,79 16,3%

Eshituv xotirasi bo‘yicha qariyb 30 foizlik o‘sish bolalarning eshitilgan axborotni diqqat bilan qabul qilish, 
qisqa muddatli xotirada saqlash va zarur vaziyatlarda qayta tiklash imkoniyatlari yaxshilanganligini ko‘rsatadi. 
So‘z-mantiqiy xotira bo‘yicha 16,3 foizlik o‘sish esa verbal materialni mazmunan bog‘lash hamda uni mantiqiy 
ketma-ketlikda qayta esga tushirish ko‘nikmalari rivojlanganidan dalolat beradi.

XULOSA VA TAKLIFLAR
1.	 6–9 yosh davrida eshituv-so‘z-mantiqiy xotira o‘quv faoliyati va nutqiy rivojlanishning muhim kognitiv omil-

laridan biri hisoblanadi.

2.	 “NeyroPsyCore/Bo‘g‘irsoq” dasturi qo‘llanilgandan so‘ng eshituv xotirasi va so‘z-mantiqiy xotira ko‘rsat-
kichlarida ijobiy dinamika kuzatildi.

3.	 Eshituv xotirasining o‘rtacha ko‘rsatkichi 5,34 dan 6,94 gacha oshgani bolalarning eshitilgan axborotni 
qabul qilish, xotirada saqlash va qayta tiklash imkoniyatlari yaxshilanganligini ko‘rsatadi.

4.	 So‘z-mantiqiy xotira ko‘rsatkichining 10,98 dan 12,77 gacha ko‘tarilishi verbal materialni mazmunan 
bog‘lash hamda uni qayta esga tushirish ko‘nikmalarining rivojlanganligini anglatadi.

5.	 Tadqiqot natijalari “NeyroPsyCore/Bo‘g‘irsoq” dasturining bolalarda eshituv-nutq xotirasi va verbal-man-
tiqiy qayta ishlash jarayonlarini faollashtirishda samarali vosita ekanligini tasdiqlaydi.

6.	 Mazkur dastur maktabgacha ta’lim tashkilotlari va boshlang‘ich ta’lim amaliyotida xotira jarayonlarini 
rivojlantirishga qaratilgan yordamchi psixokorreksion vosita sifatida tavsiya etilishi mumkin.

Foydalanilgan adabiyotlar ro‘yxati:
1.	 O‘zbekiston Respublikasi Prezidentining 2018-yil 14-avgustdagi PQ-3907-son “Yoshlarni ma’naviy-axloqiy va jismoniy 

barkamol etib tarbiyalash hamda ularning ta’lim-tarbiyasi tizimini sifat jihatidan yangi bosqichga ko‘tarish chora-tadbir-
lari to‘g‘risida”gi qarori.

2.	 Выготский Л.С. Психология развития ребёнка. - М.: Эксмо, 2005.
3.	 Лурия А.Р. Основы нейропсихологии. - М.: МГУ, 2023.
4.	 Леонтьев А.Н. Деятельность. Сознание. Личность. - М.: Политиздат, 2019.
5.	 Зинченко П.И. Непроизвольное запоминание. - М.: АПН, 2021.

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00



AKTABGACHA VA
AKTAB TA’LIMI

AKTABGACHA VA
AKTAB TA’LIMI

515

M
A

K
TA

B
 T

A’
LI

M
I

SC
H

O
O

L 
ED

U
CA

T
IO

N
Ш

К
О

Л
Ь

Н
О

Е 
О

Б
РА

ЗО
В

А
Н

И
Е

2026-yil, iyun, 6(5)-son

2026. №6(5)

Mas’ul muharrir: Ramzidin Ashurov
Ingliz tili muharriri: Murod Xoliyorov
Musahhih: Alibek Zokirov
Sahifalovchi va dizayner: Iskandar Islomov

 © Materiallar ko‘chirib bosilganda “Maktabgacha va maktab ta’limi” jurnali manba sifatida 
ko‘rsatilishi shart. Jurnalda bosilgan material va reklamalardagi dalillarning aniqligiga mualliflar 

ma’sul. Tahririyat fikri har vaqt ham mualliflar fikriga mos kelamasligi mumkin. Tahririyatga 
yuborilgan materiallar qaytarilmaydi.

Manzilimiz: Toshkent shahar, Yunusobod tumani
19-mavze, 17-uy. 

“Maktabgacha va maktab ta’limi” jurnali 26.09.2023-yildan 
O‘zbekiston Respublikasi Prezidenti Adminstratsiyasi huzuridagi

Axborot va ommaviy kommunikatsiyalar agentligi tomonidan
№C–5669363 reyestr raqami tartibi bo‘yicha ro‘yxatdan o‘tkazilgan.

 Litsenziya raqami: № 136361.


